
Panchalikritam Krishnaya Kauravanam Durvyavaharam Nivedanam

பாஞ்சாலிக்ரு’தம் க்ரு’ஷ்ணாய கௌரவாணாம் து³ர்வ்யவஹாரம்
நிவேத³நம்

பாஞ்சாலீ புண்ட³ரீகாக்ஷமாஸீநம் யாத³வை:ஸஹ
அபி⁴க³ம்யாப்³ரவீத்க்ரு’ஷ்ணா ஶரண்யம் ஶரணைஷிணீ ॥ 42॥
பூர்வே ப்ரஜாநிஸர்கே³ த்வாமாஹுரேகம் ப்ரஜாபதிம் ।
ஸ்ரஷ்டாரம் ஸர்வபூ⁴தாநாமஸிதோ தே³வலோऽப்³ரவீத் ॥ 43॥
விஷ்ணுஸ்த்வமஸி து³ர்த⁴ர்ஷ த்வம் யஜ்ஞோ மது⁴ஸூத³ந ।
யஷ்டா த்வமஸி யஷ்டவ்யோ ஜாமத³க்³ந்யோ யதா²ப்³ரவீத் ॥ 44॥
ரு’ஷயஸ்த்வாம் க்ஷமாமாஹு:ஸத்யம் ச புருஷோத்தம ।
ஸத்யாத்³யஜ்ஞோऽஸிஸம்பூ⁴த: கஶ்யபஸ்த்வாம் யதா²ப்³ரவீத் ॥ 45॥
ஸாத்⁴யாநாமபி தே³வாநாம் வஸூநாமீஶ்வரேஶ்வர: ।
லோகபா⁴வந லோகேஶ யதா² த்வாம் நாரதோ³ऽப்³ரவீத் ॥ 46॥
தி³வம் தே ஶிரஸா வ்யாப்தம் பத்³ப்⁴யாம் ச ப்ரு’தி²வீ விபோ⁴ ।
ஜட²ரம் தே இமே லோகா: புருஷோऽஸிஸநாதந:॥ 47॥
வித்³யாதபோऽபி⁴தப்தாநாம் தபஸா பா⁴விதாத்மநாம் ।
ஆத்மத³ர்ஶநஸித்³தா⁴நாம்ரு’ஷீணாம்ரு’ஷிஸத்தம ॥ 48॥
ராஜர்ஷீணாம் புண்யக்ரு’தாமாஹவேஷ்வநிவர்திநாம் ।
ஸர்வத⁴ர்மோபபந்நாநாம் த்வம் க³தி: புருஷோத்தம ॥ 49॥
த்வம் ப்ரபு⁴ஸ்த்வம் விபு⁴ஸ்த்வம் பூ⁴ராத்மபூ⁴ஸ்த்வம் ஸநாதந:
லோகபாலாஶ்ச லோகாஶ்ச நக்ஷத்ராணி தி³ஶோ த³ஶ
நப⁴ஶ்சந்த்³ரஶ்ச ஸூர்யஶ்ச த்வயி ஸர்வம் ப்ரதிஷ்டி²தம் ॥ 50॥
மர்த்யதா சைவ பூ⁴தாநாமமரத்வம் தி³வௌகஸாம் ।
த்வயி ஸர்வம் மஹாபா³ஹோ லோககார்யம் ப்ரதிஷ்டி²தம் ॥ 51॥
ஸா தேऽஹம் து:³க²மாக்²யாஸ்யே ப்ரணயாந்மது⁴ஸூத³ந ।

ஈஶஸ்த்வம் ஸர்வபூ⁴தாநாம் யே தி³வ்யா யே ச மாநுஷா:॥ 52॥
கத²ம் நு பா⁴ர்யா பார்தா²நாம் தவ க்ரு’ஷ்ண ஸகீ² விபோ⁴ ।
த்⁴ரு’ஷ்டத்³யும்நஸ்ய ப⁴கி³நீ ஸபா⁴ம் க்ரு’ஷ்யேத மாத்³ரு’ஶீ ॥ 53॥
ஸ்த்ரீத⁴ர்மிணீ வேபமாநா ருதி⁴ரேண ஸமுக்ஷிதா ।
ஏகவஸ்த்ரா விக்ரு’ஷ்டாஸ்மி து:³கி²தா குருஸம்ஸதி³॥ 54॥
ராஜமத்⁴யே ஸபா⁴யாம் து ரஜஸாபி⁴ஸமீரிதாம் ।
த்³ரு’ஷ்ட்வா ச மாம் தா⁴ர்தராஷ்ட்ரா: ப்ராஹஸந்பாபசேதஸ:॥ 55॥
தா³ஸீபா⁴வேந போ⁴க்தும் மாமீஷுஸ்தே மது⁴ஸூத³ந ।
ஜீவத்ஸு பாண்டு³புத்ரேஷு பாஞ்சாலேஷ்வத² வ்ரு’ஷ்ணிஷு ॥ 56॥
நந்வஹம் க்ரு’ஷ்ண பீ⁴ஷ்மஸ்ய த்⁴ரு’தராஷ்ட்ரஸ்ய சோப⁴யோ: ।
ஸ்நுஷா ப⁴வாமி த⁴ர்மேண ஸாஹம் தா³ஸீக்ரு’தா ப³லாத் ॥ 57॥
க³ர்ஹயே பாண்ட³வாம்ஸ்த்வேவ யுதி⁴ ஶ்ரேஷ்டா²ந்மஹாப³லாந் ।
யே க்லிஶ்யமாநாம் ப்ரேக்ஷந்தே த⁴ர்மபத்நீம் யஶஸ்விநீம் ॥ 58॥
தி⁴க்³ப³லம் பீ⁴மஸேநஸ்ய தி⁴க்பார்த²ஸ்ய த⁴நுஷ்மதாம் ।
யௌ மாம் விப்ரக்ரு’தாம் க்ஷுத்³ரைர்மர்ஷயேதாம் ஜநார்த³ந ॥ 59॥
ஶாஶ்வதோऽயம் த⁴ர்மபத:²ஸத்³பி⁴ராசரித:ஸதா³ ।
யத்³பா⁴ர்யாம் பரிரக்ஷந்தி ப⁴ர்தாரோऽல்பப³லா அபி ॥ 60॥
பா⁴ர்யாயாம் ரக்ஷ்யமாணாயாம் ப்ரஜா ப⁴வதி ரக்ஷிதா ।
ப்ரஜாயாம் ரக்ஷ்யமாணாயாமாத்மா ப⁴வதி ரக்ஷித:॥ 61॥
ஆத்மா ஹி ஜாயதே தஸ்யாம் தஸ்மாஜ்ஜாயா ப⁴வத்யுத ।
ப⁴ர்தா ச பா⁴ர்யயா ரக்ஷ்ய: கத²ம் ஜாயாந்மமோத³ரே ॥ 62॥
நந்விமே ஶரணம் ப்ராப்தாந்ந த்யஜந்தி கதா³சந ।
தே மாம் ஶரணமாபந்நாம் நாந்வபத்³யந்த பாண்ட³வா:॥ 63॥
பஞ்சேமே பஞ்சபி⁴ர்ஜாதா:குமாராஶ்சாமிதௌஜஸ: ।
ஏதேஷாமப்யவேக்ஷார்த²ம் த்ராதவ்யாஸ்மி ஜநார்த³ந ॥ 64॥
ப்ரதிவிந்த்⁴யோ யுதி⁴ஷ்டி²ராத்ஸுதஸோமோ வ்ரு’கோத³ராத் ।
அர்ஜுநாச்ச்²ருதகீர்திஸ்து ஶதாநீகஸ்து நாகுலி:॥ 65॥

கநிஷ்டா²ச்ச்²ருதகர்மா து ஸர்வே ஸத்யபராக்ரமா: ।
ப்ரத்³யும்நோ யாத்³ரு’ஶ: க்ரு’ஷ்ண தாத்³ரு’ஶாஸ்தே மஹாரதா:²॥ 66॥
நந்விமே த⁴நுஷி ஶ்ரேஷ்டா²அஜேயா யுதி⁴ ஶாத்ரவை: ।
கிமர்த²ம் தா⁴ர்தராஷ்ட்ராணாம் ஸஹந்தே து³ர்ப³லீயஸாம் ॥ 67॥
அத⁴ர்மேண ஹ்ரு’தம் ராஜ்யம் ஸர்வே தா³ஸா: க்ரு’தாஸ்ததா² ।
ஸபா⁴யாம் பரிக்ரு’ஷ்டாஹமேகவஸ்த்ரா ரஜஸ்வலா ॥ 68॥
நாதி⁴ஜ்யமபி யச்ச²க்யம் கர்துமந்யேந கா³ண்டி³வம் ।
அந்யத்ரார்ஜுநபீ⁴மாப்⁴யாம் த்வயா வா மது⁴ஸூத³ந ॥ 69॥
தி⁴க்³பீ⁴மஸேநஸ்ய ப³லம் தி⁴க்பார்த²ஸ்ய ச கா³ண்டி³வம் ।
யத்ர து³ர்யோத⁴ந: க்ரு’ஷ்ண முஹூர்தமபி ஜீவதி ॥ 70॥
ய ஏதாநாக்ஷிபத்³ராஷ்ட்ராத்ஸஹ மாத்ராவிஹிம்ஸகாந் ।
அதீ⁴யாநாந்புரா பா³லாந்வ்ரதஸ்தா²ந்மது⁴ஸூத³ந ॥ 71॥
போ⁴ஜநே பீ⁴மஸேநஸ்ய பாப: ப்ராக்ஷேபயத்³விஷம் ।
காலகூடம் நவம் தீக்ஷ்ணம் ஸம்ப்⁴ரு’தம் லோமஹர்ஷணம் ॥ 72॥
தஜ்ஜீர்ணமவிகாரேண ஸஹாந்நேந ஜநார்த³ந ।
ஸஶேஷத்வாந்மஹாபா³ஹோ பீ⁴மஸ்ய புருஷோத்தம ॥ 73॥
இதி மஹாபா⁴ரதே ஆரண்யபர்வணி 13அத்⁴யாயாந்தர்க³தம்
பாஞ்சாலிக்ரு’தம் க்ரு’ஷ்ணாய கௌரவாணாம் து³ர்வ்யவஹாரம் ப்ரதி நிவேத³நம்
ஸம்பூர்ணம் ।
மஹாபா⁴ரத ।ஆரண்யகபர்வ । அத்⁴யாய 13/43-52॥

